
Abstrak

Makalah ini membincangkan tentang tarian Joget Gamelan yang
merupakan salah satu bentuk tarian yang tertua di Malaysia. Genre ini
dipercayai berasal dari tradisi istana yang bermula pada abad ke - 17 di
Jawa. Himpunan ‘asal’ dikatakan terdiri lebih daripada 60 tarian. Walau
bagaimanapun seperti kebanyakan bentuk tarian tradisional lain,
pengetahuan dan maklumatnya telah hilang akibat kekurangan
dokumentasi dan latihan, serta oleh faktor-faktor politik dan ekonomi
yang mengakibatkan kehilangan sebahagian besar daripada tarian ini.
Kini, hanya 10 tarian joget gamelan sahaja yang dikenali.

Abstract

This article discuss the Gamelan Dance which is one of the oldest dance
form in Malaysia. This genre is believed to be originated from the Java-
nese court tradition in the 17th century, consists of more than 60 types
of dance. Unfortunately like most form of traditional dances, Gamelan
Dance suffers a lack of knowledge and information due to little or no
documentation and practice. Economic and political factors also
contributes to the main loss of this dance. There are only 10 types of
Gamelan Dance known today.

Pengenalan: Tradisi joget gamelan

Di Malaysia, perkataan ‘joget’ membawa erti sebagai tari yang
mana ianya digunakan untuk menyatakan sesuatu jenis tarian. Seperti
yang telah dinyatakan oleh Mohd Anis Md Nor (2000: 81), istilah “tari”
boleh diertikan sebagai satu sistem pergerakan yang berstruktur
mengikut suatu budaya. Joget Gamelan pernah wujud sebagai sebuah
tradisi persembahan yang ulung di Istana Negeri Pahang dan
Terengganu. Setelah Joget Gamelan tidak mendapat naungan dari

pemerintah di istana, penerusan dan pengekalan bentuknya terus
menerus berlaku di luar istana.

Perkataan ‘gamel’ adalah istilah berasal daripada bahasa Jawa
yang membawa maksud memukul. Gamelan adalah himpunan alat
muzik yang biasanya menampilkan penggunaan alat muzik perkusi
jenis metalofon seperti gambang, gendang dan gong. Di Malaysia,
gamelan merujuk kepada suatu jenis ensemble yang terdiri daripada
alat-alat gamelan seperti saron, baron, bonang, gambang, gong dan
lain-lain. (Harun Mat Piah & Siti Zainon Ismail, 1986). Muzik
Gamelan tersebut diiringi dengan tarian oleh penari-penari wanita dan
bentuknya dikenali sebagai Joget Gamelan. Pada zaman
kegemilangannya, berdasarkan pusat naungannya, Joget Gamelan
adalah sebuah tarian yang dipersembahkan di istana raja dan berfungsi
sebagai sebahagian daripada acara dalam kegiatan-kegiatan istana
terutamanya pesta-pesta dan perayaan diraja.

Ghouse (1994) dalam bukunya menggambarkan tentang naungan istana
terhadap kesenian ini sebagaimana berikut:

“Joget Gamelan merupakan sebuah bentuk tarian
istana yang kini dipersembahkan kepada umum.
Tarian Joget Gamelan berasal dari Pahang dan
Terengganu. Ketika ini antara tarian istana yang wujud
ialah Joget Gamelan Terengganu. Namun bentuk ini
tidak mendapat penaungan dan perlindungan diraja
lagi, maka dengan itu bentuk ini telah diambil alih
oleh kerajaan negeri seperti kumpulan-kumpulan
kebudayaan dan kumpulan belia di Terengganu.”
(Mohd. Ghouse Nasuruddin :7-8).



Joget Gamelan dipercayai berasal daripada Tarian Gending
dari Kerajaan Sriwijaya di Indonesia. (Harun Mat Piah & Siti Zainon
Ismail. 1986:13) Persembahan Gending ini diadakan di istana sejak
abad ke-17, misalnya ketika para pembesar negeri menghadap raja di
Balairung Seri Penyengat. Pada 1811, alat-alat muzik yang serupa
dengan alat muzik yang terdapat di Balairung Seri Kesultanan
Riau-Lingga telah dibawa dari Riau untuk menyerikan perkahwinan
Wan Esah, adinda kepada Bendahara Tun Ali dengan Tengku Hussain,
putera sulung Sultan Mahmud Shah III. Dalam majlis meraikan
perkahwinan tersebut, Joget Gamelan pertama kali dipersembahkan di
Tanah Melayu. Bendahara Ali yang begitu terpikat terhadap irama dan
tarian Gamelan ini telah menjadikannya sebahagian dari kehidupan di
istananya. Selepas kemangkatan baginda, anaknya Bendahara Ahmad
telah melanjutkan naungan diraja kepada bentuk tarian ini melalui
kumpulan penari yang menarikan apa yang digelar Joget Pahang.
(Harun Mat Piah & Siti Zainon Ismail. 1986:14).

Kemasyhuran Joget Pahang ini meluas ke Terengganu apabila
Sultan Zainal Abidin dari Terengganu berkahwin dengan anak
Bendahara Ahmad bernama Tengku Long. Alat-alat Gamelan pula telah
dipinjamkan dari Istana Pekan untuk kegunaan di istana Maziah. Tidak
lama selepas itu, baginda telah memulakan kumpulannya sendiri.
Tengku Ampuan Mariam, anak Sultan Ahmad telah mempergiatkan
lagi perkembangan Joget Pahang di Terengganu apabila beliau
berkahwin dengan Tengku Sulaiman yang menduduki takhta Kerajaan
Terengganu sekitar tahun 1920. Lama kelamaan Joget Pahang telah
diabaikan dan kegemilangannya berpindah ke istana Maziah yang
mana ia mendapat nafas baharu di bawah pengawasan Tengku Ampuan
Mariam, justeru dikenali pula sebagai Joget Gamelan Terengganu.
Joget Gamelan ini kekal sebagai sebahagian daripada hiburan istana
sehingga Perang Dunia Kedua.



. SRANELAN

Rajah 1: Peta Malaysia

Harun Mat Piah dan Siti Zainon Ismail (1986, hlm.30)
menyatakan bahawa pilihan cerita mungkin merupakan suatu
keseluruhan, misalnya °Siti Zubaidah’ yang pernah dipersembahkan
oleh kumpulan kesenian SUKTRA.: dari Kuala Terengganu atau

mungkin dari beberapa ciptaan, sama ada mempunyai urutan cerita atau
tidak.

Dramatari ini dilaksanakan dengan mengolah satu cerita yang
mengandungi beberapa episod dan episod-episod ini dipilih dari senarai
repertoire yang sedia ada serta sesuai dengan penceritaannya.
Dramatari ‘Siti Zubaidah’ didasarkan daripada Syair Siti Zubaidah
Perang China yang amat dikenali umum dari dulu hingga kini..
Berlainan pula dengan Joget Gamelan sebagai repertoire tari, yang
mana satu atau dua buah tari dari repertoire Joget Gamelan 1ini akan
diselitkan dalam mana-mana persembahan tarian.

Kemcunculan semula joget gamelan

Kemalapan dan kelenyapan Joget Gamelan di Pahang dan
Terengganu berlaku akibat kehilangan perlindungan dan tidak ada lagi
golongan istana yang menunjukkan minat yang positif terhadap Joget
Gamelan. Pendekatan tradisi Joget Gamelan hampir lenyap jika tidak
diusahakan untuk menghidupkan semula tradisi ini sama ada oleh
orang perseorangan mahupun berkumpulan. Namun begitu setelah
belalunya zaman kegelapan, terdapat usaha yang proaktif oleh Ahmad
Omar Bin Ibrahim yang telah bertemu dengan bekas penari istana iaitu
Mak Nan pada tahun 1963. Setelah beliau mendapat tahu bahawa
terdapat sebuah tarian istana semasa pemerintahan Sultan Sulaiman
Badrul Alam Syah, sekitar tahun 1964 Ahmad Omar telah membawa
Mak Nan bertemu dengan penari-penari beliau dan membuat latihan
tarian Joget Gamelan yang pertama kali dilakukan luar dari istana.
Dalam masa yang sama beliau juga dapat mengenali dua orang bekas
pemain Gamelan iaitu Pak Hamid bin Abdullah atau nama gelarannya
Pak Hamid dan Mohammad bin Ismail yang mempunyai gelarannya
sebagai Pak Mat Nobat.

Pada tahun 1969, Mubin Sheppard telah menghasilkan
beberapa buku antaranya Taman Saujana: Dance, Drama, Music and
Magic in Malaya. Mubin Sheppard mendapat tahu bahawa ada satu set
alat Gamelan yang disimpan oleh Tengku Ampuan Mariam di Istana
Kolam pada tahun 1966. Pada tahun 1970, Tengku Asmara Raja dan
Sheppard telah bersama-sama berusaha untuk menghidupkan kembali
Joget Gamelan. Persembahan Joget Gamelan pertama kali
dipersembahkan untuk tontonan umum di Istana Kolam selepas era
kemalapannya pada tahun 1942. Latihan untuk persembahan tersebut
telah dijalankan selama tiga bulan dan dilatih oleh Mak Nan, manakala
muzik pula dilatih oleh Mohammad Ismail (Pak Mat Nobat).

1SUKTRA atau nama penuhnya Kumpulan Kesenian Setiausaha Kerajaan

Terengganu pada mulanya dikenali sebagai Kumpulan Joget Gamelan

Terengganu. Ia kemudiannya diambil alih oleh Jabatan Kebudayaan Belia dan

Sukan Negeri Terengganu. Pada tahun 1972, kumpulan ini dibiayai
sepenuhnya oleh Menteri Besar Terengganu.

2Lihat Harun Mat Piah & Siti Zainon Ismail. (1986:30)



Sekitar tahun 1969, Sheppard meneruskan usaha untuk
mempergiatkan Joget Gamelan dengan membawa Orkestra Gamelan
Terengganu ke Kuala Lumpur sempena persembahan Pesta Muzik dan
Drama Asia Tenggara anjuran Universiti Malaya. Pada 30 Jun hingga 4
Julai 1970, persembahan Gamelan yang disertai tarian dipersembahkan
lagi untuk Temasya Seni Melayu anjuran Universiti Malaya. Bagi
melaksanakan persembahan ini, Ahmad Omar telah di minta oleh
Tengku Asmara Raja dan Mubin Sheppard untuk menubuhkan
sekumpulan penari dan pemuzik Joget Gamelan yang mana ketika ini
Ahmad Omar bertugas sebagai jurulatih tarian di Pejabat Kebudayaan,
Belia dan Sukan di Kuala Terengganu. Persembahan dan penubuhan
kumpulan ini juga telah mendapat keizinan dan perkenan dari Tengku
Ampuan Mariam berkat hasil usaha Tengku Asmara Raja. Terdapat
sembilan orang penari dalam kumpulan yang ditubuhkan dan antara
mereka yang terlibat adalah Zaharah binti Hamid, Fauziah binti
Hamzah, Fatimah binti Omar, Madihah binti Yusuf, Wan Mariam binti
Mohamad, Maimun bBinti Abdullah, Karimah binti Omar, Halimah
binti Mohamad, dan Rohana binti Omar yang berumur antara 15
hingga 20 tahun. (Ahmad Omar, 2006:26).

Kumpulan ini meneruskan perkembangan Joget Gamelan dengan !
mengadakan beberapa persembahan di Terengganu dan Kuala Lumpur
tanpa Ahmad Omar kerana beliau melanjutkan pelajaran ke Institut
Kesenian Jakarta dalam bidang tari pada tahun 1971. Pada tahun 1972,
kumpulan ini telah di ambil alih oleh Kerajaan Negeri Terengganu di
bawah pimpinan Nik Hassan bin Nik Abdul Rahman yang ketika itu
merupakan Menteri Besar. Kerajaan Negeri Terengganu pada masa itu
membiayai kumpulan ini dan mewujudkan Kumpulan Kesenian
Setiausaha Kerajaan Terengganu (SUKTRA). Pada tahun 1973, alat
Gamelan simpanan Tengku Ampuan Mariam dipulangkan kepada
Pahang dan kumpulan SUKTRA telah membeli satu set Gamelan yang
baru dari Solo, Indonesia.

Sekitar tahun 1975, Ahmad Omar kembali ke Malaysia untuk
membantu SUKTRA dalam menjalankan aktivitinya. Pada bulan Jun
dalam tahun yang sama, beliau bertugas di Kementerian Belia dan
Sukan di Kuala Lumpur. Setelah itu, untuk menubuhkan kumpulan
Joget Gamelan Pahang beliau telah ditugaskan di Jabatan Kebudayaan,
Belia dan Sukan Negeri Pahang di Kuantan pada Julai hingga
September 1975. Pada tahun 1976, Kumpulan Budaya Negara mula



bergerak secara profesional di bawah Cawangan Pembangunan
Kesenian, Bahagian Kebudayaan, Kementerian Kebudayaan, Belia dan
Sukan. Ketika ini Joget Gamelan mula diperkenalkan dan artis-artis
budaya mengadakan latihan muzik dan tarian Joget gamelan di
Kompleks Budaya Negara. Penari-penari pertama dalam kumpulan ini
adalah terdiri daripada Sharifah Mahani binti Syed Kasim (Mak Ngah),
Hajijah binti Yaacob (kini merupakan Pensyarah di ASWARA dan
Universiti Malaya), Wan Maimunah binti Wan Abdul Aziz, Hasnah
binti Karim, Hamidah binti Ahmad, Anna Wong, Norlela Jako Sumardi
dan Sukarni Jaafar.

Pada 4 hingga 6 September 1980, Jabatan Persuratan Melayu,
Universiti  Kebangsaan Malaysia (UKM) dengan Kkerjasama
Kementerian Kebudayaan Belia dan Sukan Malaysia menganjurkan
‘Simposium Gamelan Malaysia Pertama’. Simposium ini diadakan di
kampus UKM untuk membincangkan tentang Joget Gamelan
Terengganu atau Pahang dan Gamelan Jawa yang berkembang di Johor.
Pada masa yang sama, secara rasmi Joget Gamelan telah menjadi ‘anak
angkat’ kepada UKM dan tokoh yang bertanggungjawab adalah Harun
Mat Piah dan Inon Shaharuddin bin Abdul Rahman. Dalam tahun yang
sama, Mak Nan, Pak Mat Nobat dan Tengku Chik (pemain gendang)
telah dijemput oleh Kompleks Budaya Negara (KBN) ke Kuala
Lumpur untuk membuat rakaman muzik Gamelan berdasarkan ingatan
pengalaman mereka yang lampau. Sekitar tahun 1983, UKM dengan
kerjasama Kerajaan Negeri Terengganu serta Kementerian
Kebudayaan, Belia dan Sukan telah menganjurkan satu Bengkel
Gamelan Malaysia pertama yang diadakan di Terengganu. Bengkel itu
mengadakan dua jenis sesi iaitu ceramah dan perbincangan, serta
persembahan. Antara kumpulan-kumpulan yang terlibat dalam
persembahan adalah Kumpulan Kesenian Dewan Bandaraya Kuala
Lumpur (DBKL) , UKM, Universiti Sains Malaysia Pulau Pinang
(USM), SUKTRA dan KBN. Sejak dari itu, kesenian ini terus
berkembang dan didapati banyak usaha dilakukan terutama agensi yang
ingin mengembangkan kesenian Joget Gamelan seperti Dewan
Bandaraya Kuala Lumpur (DBKL), Telekom Malaysia dan Petronas.



Namun demikian, pada tahun 1993, Joget Gamelan mula
menurun dan berubah. Penggiat-penggiat seni lebih tertumpu kepada
muzik berbanding tarian. Ketika itu , anak kepada Mak Nan yang
bertugas di Istana Budaya telah mengajar muzik Gamelan di institusi
pengajian tinggi dan kumpulan-kumpulan seni di sekitar Kuala
Lumpur. Muzik Gamelan juga dilatih di sekitar Kuala Lumpur dan
Selangor oleh Tengku Hilmi Suleman bin Tengku Abdul Halim Syah
yang merupakan cucu kepada Tengku Ampuan Mariam.

Pada tahun 1994, Joget Gamelan pertama kali di ajar dalam
bentuk pendidikan formal di Akademi Seni Kebangsaan (ASK) yang
kini dikenali sebagai ASWARA. Pengajian dalam bidang tari dan
muzik Gamelan di ASWARA juga turut ditawarkan. Antara pensyarah
yang mengajar adalah Sharifah Mahani Syed Kasim, Norsiah Yatim
(merupakan salah seorang penari dan kini menjadi jurulatih di Istana
Budaya) dan Hajijah Yaacob. Dalam dekad 90-an itu kumpulan
SUKTRA Terengganu telah berkubur, dan KBN pula tidak lagi
mengadakan persembahan daripada repertoire Joget Gamelan. Walau
bagaimanpun dengan adanya ASWARA Joget Gamelan tidak terus
pupus kerana ASWARA masih meneruskan pendidikan formal dalam
Joget Gamelan yang bermula dari tahun 2005 hingga kini. Pada setiap
tahun pasti ada pelajar yang dinilai dalam Projek Tahun Akhir (PeTA) .
Pelajar-pelajar ini perlu memilih salah satu tarian klasik di Malaysia
dan salah satu daripadanya adalah Joget Gamelan. Tambahan pula,
dalam tahun yang sama Universiti Malaya yang merupakan tempat
pertama Joget Gamelan dipersembahkan luar dari istana pada tahun
1969, juga telah mengadakan pengajian dalam tarian Joget Gamelan.

Tradisi persembahan: Dramatari dan orkestra

Persembahan Joget Gamelan terbahagi kepada tiga kategori
iaitu dramatari Joget Gamelan, Joget Gamelan dalam dramatari dan
Joget Gamelan sebagai repertoire. Dramatari Joget Gamelan
merupakan ciptaan-ciptaan repertoire yang berasingan berdasarkan
episod-episod dari cerita-cerita yang dikenali umum lalu disusun
sehingga menjadi sebuah dramatari. Manakala Joget Gamelan dalam
dramatari merupakan sebuah dramatari yang lengkap dengan sebuah

cerita, terbina daripada beberapa episod yang berlainan. Harun Mat
Piah dan Siti Zainon Ismail (1986, hlm. 30) menyatakan bahawa pilihan
cerita mungkin merupakan suatu keseluruhan, misalnya Siti Zubaidah
yang pernah dipersembahkan oleh kumpulan SUKTRA dari Kuala
Terengganu, atau mungkin dari beberapa ciptaan sama ada mempunyai
urutan cerita atau tidak. Dramatari ini dilaksanakan dengan mengolah
satu cerita yang mengandungi beberapa episod dan episode-episod ini
dipilih dari senarai repertoire yang sedia ada serta sesuai dengan
penceritaannya. Berlainan pula dengan Joget Gamelan sebagai
repertoire, yang mana satu atau dua buah repertoire Joget Gamelan ini
akan diselitkan dalam mana-mana persembahan tarian.

Dalam persembahan dramatari terdapat empat tahap
persembahan yang berstruktur dan dalam setiap tahap akan
menggunakan pergerakan-pergerakan asas dalam Joget Gamelan
(Jadual 1.1).

PERGERAKAN

Mencipta overtue (pembukaan) Dramatari

Tahap Pertama yang hebat dan kemas

Memperkenalkan cerita dengan
menggunakan  simbol-simbol tertentu

Tahap Kedua dalam pusingan gongan dan tempo muzik
yang telah ditetapkan terlebih dahulu

Cerita sebenarnya dikembangkan dan

Tahap Ketiga dipersembahkan seluruhnya

Cerita ditamatkan juga dengan
simbol-simbol  tertentu = sama  ada
Tahap Keempat menggunakan elemen tari mahupun muzik
(seolah-olah seperti Coda dalam simfoni

Orkestra).

Jadual 1: Struktur Joget Gamelan dalam bentuk dramatari






